
Annotatsiya. Nutqni rivojlantirish, uning ta’sirchanligi va jozibardorligini oshirish so‘nggi
yillarda ko‘plab olimlar tadqiqot ishlarining bosh mavzusiga aylanishga ulgurdi. Til – nutqning
shakllanishida eng asosiy vosita sanaladi. Inson ichki kechinmalarini, his-hayajonini, ichki olamini
til orqali nutqqa ko‘chiradi. Maqolada nutq faoliyatining rivojlanishida oid ilmiy va metodik adabiyotlar
tahlil qilindi. Shuningdek, nutq faoliyati rivojlanishida metodist va olimlarning turli yondashuvlari
keltirilib, «Aqliy hujum», «Tezkor savol-javob» metodlarining samaradorligi tadqiq qilinadi. Mazkur
maqolada psixolingvistika fanining muhim tadqiqot obyekti hisoblangan nutqiy buzilishlar, ularning
kelib chiqish sabablari hamda bartaraf etish masalalari yoritiladi. Nutqiy buzilishlar insonning
muloqot jarayoniga, tafakkur faoliyatiga va ijtimoiy moslashuviga salbiy ta’sir ko‘rsatishi ta’kidlanadi.
Shuningdek, nutqiy nuqsonlarni bartaraf etishda psixolingvistik yondashuvning ahamiyati ochib
beriladi.

Tayanch so‘zlar: psixolingvistika, nutqiy buzilishlar, nutq faoliyati, tafakkur, muloqot,
psixik jarayonlar.

Аннотация. Развитие речи, повышение её эффективности и привлекательности
стало главной темой исследований многих учёных в последние годы. Язык рассмотрен
как основной инструмент формирования речи. Личность переносит свои внутренние
переживания, эмоции и свой внутренний мир в речь посредством языка. В статье про-
анализирована научно-методическая литература по развитию речевой деятельности.
Кроме того, представлены различные подходы методистов и учёных к развитию рече-
вой деятельности, а также изучена эффективность методов «Мозговой штурм», «Быст-
рый вопрос и ответ». В статье рассмотрены речевые расстройства, являющиеся важ-
ным объектом исследования в области психолингвистики, раскрыты причины их воз-
никновения и приведены вопросы их устранения. Подчеркивается, что речевые рас-
стройства оказывают негативное влияние на процесс коммуникации, мышления и со-
циальной адаптации человека. Также раскрыта важность психолингвистического под-
хода в устранении дефектов речи.

Ключевые слова: психолингвистика, расстройства речи, речевая деятель-
ность, мышление, коммуникация, психические процессы.

Abstract. The development of speech, increasing its effectiveness and attractiveness
has become the main topic of research work of many scientists in recent years. Language is
considered the main tool in the formation of speech. A person transfers his inner experiences,
emotions, and his inner world in general to speech through language. The article analyzes
scientific and methodological literature on the development of speech activity. Also, various
approaches of methodologists and scientists to the development of speech activity are presented,
and the effectiveness of the methods «Brainstorming», «Quick Question and Answer» is studied.
This article covers speech disorders, which are an important object of research in the field of
psycholinguistics, the causes of their occurrence and issues of their elimination. It is emphasized
that speech disorders have a negative impact on the process of communication, thinking and
social adaptation of a person. It also reveals the importance of the psycholinguistic approach in
eliminating speech defects.

Key words: psycholinguistics, speech disorders, speech activity, thinking, communication,
mental processes.

Kirish. Til va nutq inson tafakkurining asosiy vositasi bo‘lib, jamiyatda ijtimoiy
munosabatlarni amalga oshirishda muhim ahamiyat kasb etadi. Nutq jarayonida yuzaga
keladigan buzilishlar shaxsning fikrni to‘g‘ri ifodalashiga, atrofdagilar bilan samarali muloqot



o‘rnatishiga to‘sqinlik qiladi. Shu sababli nutqiy buzilishlarni o‘rganish va ularni bartaraf
etish masalasi psixolingvistikaning dolzarb tadqiqot yo‘nalishlaridan biri hisoblanadi. Nutqiy
buzilishlarning psixolingvistik mohiyatini tahlil qilish muhim hisoblanadi. Psixolingvistika
nutqni yaratish, idrok etish va tushunish jarayonlarini psixik mexanizmlar asosida tadqiq
etadi. Nutqiy buzilishlar esa, ushbu jarayonlarning bir yoki bir nechta bosqichida yuzaga
keladigan nuqsonlar natijasidir. Bunday buzilishlar fonetik, leksik, grammatik va semantik
darajalarda namoyon bo‘lishi mumkin.

Asosiy qism. Nutqiy buzilishlarning kelib chiqishida biologik (miya faoliyati, eshitish
apparati), psixologik (stress, qo‘rquv, ruhiy zo‘riqish) hamda ijtimoiy omillar muhim
ahamiyatga egadir. Tadqiqotchilar tomonidan olib borilgan psixolingvistik islanishlar ushbu
omillarning nutq faoliyatiga ta’sirini aniqlashga xizmat qiladi. Nutqiy buzilishlarni bartaraf
etishda psixolingvistika kompleks va tizimli yondashuvni taklif etadi. Bunda nutqni idrok
etish, qayta ishlash va ifodalash jarayonlari bosqichma-bosqich tahlil qilinadi. Har bir
shaxsning individual psixik xususiyatlari hisobga olinib, mos tuzatish usullari ishlab
chiqiladi. Psixolingvistik yondashuv logopediya, neyropsixologiya va pedagogika fanlari
bilan uzviy bog‘liq holda amalga oshiriladi. Natijada, nafaqat nutqiy nuqsonlar bartaraf
etiladi, balki shaxsning umumiy nutq madaniyati va muloqot kompetensiyasi ham
rivojlanadi. Nutqiy buzilishlarni bartaraf etish psixolingvistikaning muhim tadqiqot obyekti
bo‘lib, u inson tafakkuri va nutq faoliyati o‘rtasidagi bog‘liqlikni chuqur anglashga imkon
beradi. Psixolingvistik yondashuv asosida olib borilgan tadqiqotlar va amaliy ishlar nutqiy
nuqsonlarni samarali bartaraf etishga, shaxsning ijtimoiy hayotga to‘laqonli moslashuviga
xizmat qiladi.

J.Field psixolingvistikaning til va nutqning psixologik asoslarini o‘rganuvchi fan bo‘lib,
u nutqni idrok etish, qayta ishlash, ishlab chiqarish va tilni o‘rganish jarayonlaridagi
psixik mexanizmlar bilan lingvistik tuzilish o‘rtasidagi munosabatni tahlil qiluvchi soha
ekanligini ta‘kidlaydi [3, 5-b.]. Demak, psixolingvistika – til va nutqning psixologik asoslarini
o‘rganuvchi fan hisoblanib, unda inson nutqidagi kamchiliklarni bartaraf etishning muhim
jihatlari o‘rganiladi. Ingliz tilshunosi L.Gleitmanning fikricha, bu fan til bilan bog‘liq kognitiv
jarayonlarni (nutqni tinglash, tushunish, eslab qolish, gapirish) psixodiagnostik yondashuv
orqali o‘rganadi [4, 234-b.]. Psixolingvistika haqida aytilgan yuqoridagi ilmiy fikrlardan
kelib chiqib aytish mumkinki, bu fanda faqatgina til va nutq emas, balki nutqni tinglash,
tushunish, eslab qolish va gapirish ham o‘rganiladi.

Psixolingvistikaning asosiy yo‘nalishlariga quyidagilar kiradi: 1. Nutqni idrok etish
va tushunish. Nutqni eshitish jarayonida inson miya nutq signalini qanday qabul qiladi va
uni ma’noga aylantiradi – psixolingvistikaning markaziy tadqiqotlari shulardan biridir [8,
112-b.] Bu xulosadan shuni tushunish mumkinki, inson miyasi nutqni idrok etish,
tushunish, tahlil qilish kabi funksiyalarni bajaradi. Bu esa, bevosita psixolingvistika bilan
bog‘liq jarayon. Masalan, bolalar so‘zlarni eshitganda ular qanday qilib tovushlardan
ma‘noga o‘tadi, bu jarayon faol xotira va e‘tibor bilan bog‘liq. 2. Nutqni ishlab chiqarish.
Gapirish jarayoni – bu fikrdan so‘zga o‘tish, so‘z va gap tuzishning kognitiv mexanizmlarini
o‘rgatadi. Gapirishda grammatika qoidalarini avtomatik qo‘llash shaxsning kognitiv
strukturasi bilan chambarchas bog‘liqdir [4, 96-b.]. Bu esa, ma‘lum bir grammatik bilimlarni
bilish demakdir. 3. Til egallash. Tilni egallash va til buzilishlari bo‘yicha klassik tadqiqot
olib borgan  L.Bloom va M.Laheylar: «Tilni egallash – bu til qoidalarini o‘rganish va nutq
mahoratini shakllantirish jarayoni. Bolalar va kattalarda til egallash jarayoni farqli psixik
mexanizmlarga ega bo‘ladi deb aytadilar» [1, 18-b.]. Ma’lumki, hammaning til o‘rganish



qobiliyati turlicha bo‘ladi. Ba‘zi insonlarda xotira va tafakkur yuksak darajada rivojlanganligi
sababli ham ularda til o‘rganish va unda mukammal muloqot qila olish qobiliyati yaxshi
shakllanadi. Aksincha xotirasi sust va diqqatini jamlash qobiliyati yaxshi rivojlanmagan
kishilarda til o‘rganish jarayoni biroz keyinga qolishi aniq. Biroq, xotirani rivojlantirib borish
shart. Buning uchun xotirani rivojlantiruvchi mashqlarni bajarishi, kichik bo‘lsa-da matn
yoki she’riy parchalardan doimiy yodlab borish lozim. Bir nechta xotira mashqlari borki,
bu mashqlarda yosh xususiyatini inobatga olib foydalanish nutqning ijobiy tomonga
o‘zgarishiga olib keladi.

Quyida shunday mashqlardan ba‘zilarini tavsiya qilamiz: eslatma sifatida ta‘kidlash
joizki, har qanday mashqni oddiydan murakkabga o‘tkazish tavsiya etiladi. Har bir mashq
5-10 daqiqa davom etishi maqsadga muvofiq. Shundagina nutqiy buzilishlarda yuqoridagi
mashqlar psixolingvistik terapiya bilan uyg‘unlashtiriladi. Psixolingvistika chuqur ilmiy
tadqiqotlar orqali nutq va tilni qayta ishlashni tushunishga yordam beradi. Bu fan: logopediya
va nutq terapiyasi metodlarini yaxshilaydi; ikki tillilik va til ta‘limi metodlarini rivojlantiradi;
tilni o‘rganish va o‘qitish samaradorligini oshiradi [5, 114-b.].

Psixolingvistik yondashuv bolalar nutqini rivojlantirishda quyidagi vazifalarni bajaradi:
nutqiy faoliyatni shakllantiruvchi psixologik mexanizmlarni aniqlash, lingvistik
tuzilmalarning rivojlanishini kuzatish, so‘z boyligini oshirishga ko‘maklashish va grammatik
tizimni o‘zlashtirishni ta’minlash. Bu jarayonning muvaffaqiyatli amalga oshishi uchun
biologik va ijtimoiy omillar o‘rtasidagi o‘zaro bog‘liqlikni hisobga olish zarur. Biologik
omillarga miyadagi nutq markazlari, eshitish va ko‘rish organlarining sog‘lom faoliyati,
shuningdek, asab tizimi rivoji kiradi. Ijtimoiy omillar esa, oiladagi kommunikatsiya, ta’lim
tizimi va jamiyatning madaniy muhitini qamrab oladi. Psixolingvistik tadqiqotlar shuni
ko‘rsatadiki, bu ikki omilning uyg‘unligi bolalar nutqining rivojlanishida hal qiluvchi
ahamiyatga ega [2, 36-b.]. Psixolingvistika faqat psixologik omillarga emas, balki biologik
omillarga ham bog‘liq ekan. Psixolingvistika til va nutq jarayonlarining inson ongida qanday
shakllanishi, idrok etilishi va amalga oshirilishini o‘rganadi. Ushbu fan sohasida nutqiy
buzilishlar alohida ahamiyatga ega bo‘lib, ularni bartaraf etish psixolingvistik tadqiqotlarning
muhim obyektlaridan biri hisoblanadi. Chunki, nutq buzilishlari shaxsning ijtimoiy
moslashuvi, ta’lim olishi va muloqot samaradorligiga bevosita ta‘sir ko‘rsatadi. Nutqiy
buzilishlar shaxsning til birliklarini to‘g‘ri idrok etish, ishlab chiqish yoki ifodalash
jarayonidagi nuqsonlar bo‘lib, ular fonetik, leksik, grammatik yoki semantik darajalarda
namoyon bo‘ladi. Masalan, tovushlarni noto‘g‘ri talaffuz qilish, so‘z boyligining cheklan-
ganligi, gap tuzishdagi qiyinchiliklar shular jumlasidandir. Psixolingvistika nutqiy
buzilishlarni faqat lingvistik hodisa sifatida emas, balki psixik va kognitiv jarayonlar bilan
uzviy bog‘liq holatda tahlil qiladi. Bu yondashuvda: nutqiy buzilishlarni bartaraf etish
murakkab, ko‘p bosqichli jarayon bo‘lib, u logopediya, psixolingvistika, nevropsixologiya
va pedagogika fanlari kesishmasida amalga oshiriladi.

Nutq kamchiliklarini korreksiya qilishda quyidagi 4 asosiy jarayon muhim hisoblanadi:
1. Logopedik mashqlar asosida korreksiya. Logopedik ta‘sir nutq tovushlarini to‘g‘ri talaffuz
qilish, fonematik eshituvni rivojlantirish va lug‘at boyligini kengaytirishga qaratiladi. Ushbu
mashqlar artikulyatsion apparatni mustahkamlab, tovush buzilishlarini bosqichma-bosqich
bartaraf etadi [8, 112-b.]. Nutqida kamchiligi bor bolalar logoped yordamida o‘z nutqlari
ustida to‘g‘ri talaffuz qilishni o‘rganishadi. 2. Psixolingvistik yondashuv. Psixolingvistika
nutqni psixik jarayonlar bilan bog‘liq tizim sifatida o‘rganadi. Ushbu yondashuvda xotira,
tafakkur, diqqat va idrokni rivojlantirish orqali nutq faoliyati yaxshilanadi [9, 103-b.]. Ayniqsa,



nutqning shakllanishida mantiqiy bog‘lanishlarni rivojlantirish muhim ahamiyat kasb etadi.
3. Psixologik yordam va motivatsiya. Nutqiy buzilishlar ko‘pincha bolada psixologik
to‘siqlarni yuzaga keltiradi. Shu sababli psixologik qo‘llab-quvvatlash, ijobiy emotsional
muhit yaratish va bolaning o‘ziga bo‘lgan ishonchini oshirish muhim sanaladi. 4. Sensor-
motor mashqlar. Mayda va yirik motorikani rivojlantirish nutq apparati faoliyatiga bevosita
ta’sir ko‘rsatadi. Barmoqlar gimnastikasi, harakatli o‘yinlar va ritmik mashqlar nutqni
faollashtiradi. 5. Oila bilan hamkorlik. Nutqiy buzilishlarni bartaraf etishda ota-onalarning
faol ishtiroki muhimdir. Uy sharoitida muntazam mashqlarni takrorlash va bolani nutqiy
faollikka undash korreksion jarayon samaradorligini oshiradi.

O‘qituvchining ovozi, talaffuzi, diksiyasi, umuman, tirik nutqi hamisha o‘quvchilar,
ayniqsa, kichik sinflardagi o‘quvchilar uchun o‘ziga xos etalon namuna vazifasini bajaradi.
O‘qituvchining tirik nutqidagi kattadir, kichikdir, har qanday nuqson o‘quvchi nazaridan
chetda qolmaydi, darhol uning diqqatini tortadi [7, 34-b.]. Boshlang‘ich sinf o‘quvchilari
ilk nutqiy ta’lim va madaniyatni o‘zlarining boshlang‘ich sinf ustozlaridan o‘rganishadi.
Inson hayoti davomida xoh ta’lim sohasida bo‘lsin, xoh boshqa bir sohada bo‘lsin, kishilar
o‘zlarining nutqlari ustida doimiy ishlab, nazorat qilishlari kerak deb o‘ylayman. Har bir
inson o‘zining sof ona tilida muloqot qilsa, fikr almashsa, millatimiz kelajagi bo‘lgan ona
tilimiz hali ko‘p yashaydi. Nutq ustida ishlashni qadimgi yunon notig‘i misolida oladigan
bo‘lsak, Demosfenning ovozi juda past bo‘lishiga qaramay u o‘z nutqi ustida ishlagan.
Ba‘zi manbalarda Demosfen yerto‘la qazib unda o‘z ovozini rivojlantirish uchun diksiya,
diklamatsiya bo‘yicha oylab mashq qilgan deb aytilsa, ba‘zi manbalarda esa, daryo
bo‘yiga borib jo‘shqinlarga hamohang holda o‘z nutqi ustida ishlagani to‘g‘risida ko‘p
eshitganmiz. Psixolingvistika til va nutq jarayonlarining inson ongida qanday shakllanishi,
idrok etilishi va amalga oshirilishini o‘rganadi. Ushbu fan sohasida nutqiy buzilishlar
alohida ahamiyatga ega bo‘lib, ularni bartaraf etish psixolingvistik tadqiqotlarning muhim
obyektlaridan biri hisoblanadi. Chunki, nutq buzilishlari shaxsning ijtimoiy moslashuvi,
ta‘lim olishi va muloqot samaradorligiga bevosita ta’sir ko‘rsatadi. Shuningdek, nutqiy
buzilishlar – bu shaxsning til birliklarini to‘g‘ri idrok etish, ishlab chiqish yoki ifodalash
jarayonidagi nuqsonlar bo‘lib, ular fonetik, leksik, grammatik yoki semantik darajalarda
namoyon bo‘ladi. Masalan, tovushlarni noto‘g‘ri talaffuz qilish, so‘z boyligining cheklangan-
ligi, gap tuzishdagi qiyinchiliklar shular jumlasidandir. Psixolingvistik yondashuv nutqiy
buzilishlarni faqat lingvistik hodisa sifatida emas, balki psixik va kognitiv jarayonlar bilan
uzviy bog‘liq holatda tahlil qiladi. Bu yondashuvda: nutqni rejalashtirish, nutqni ishlab
chiqish, nutqni idrok etish jarayonlaridagi uzilishlar aniqlanadi.

Nutqiy buzilishlarni bartaraf etish yo‘llari quyidagilar hisoblanadi: psixolingvistik
tadqiqotlar asosida nutqiy buzilishlarni bartaraf etishda quyidagi yo‘nalishlar muhim
sanaladi: korreksion mashqlar (fonetik va artikulyatsion mashqlar); psixologik ta’sir usullari
(motivatsiyani oshirish, emotsional holatni barqarorlashtirish); kognitiv rivojlantirish (xotira,
diqqat, tafakkurni rivojlantirish); individual yondashuv, ya’ni har bir shaxsning psixik
xususiyatlarini hisobga olish.

Notiqlik san’atining rivojlanishi, adabiy tilning, badiiy adabiyotning ravnaqida katta
ro‘l o‘ynadi, shuningdek, «Ritorika» ilmining vujudga kelishiga sabab bo‘ldi. Yunoniston
va Rimdagi notiqlik san‘ati taraqqiyotida muhim o‘rin  egallagan mashhur so‘z ustalarining
har biri o‘z nutq uslubi bilan alohida ajralib turganlar. Bu haqda Mark Tulliy Sitseron
shunday deb yozadi: «Isokratda nazokat, Lisiyda oddiylik, Gipereidda zukkolik, Esxilda
tiniqlik, Demosfenda kuch bor. Ular go‘zal, zebo emasmilar? Ular ozgina bo‘lsa-da, bir-



biriga o‘xshaydilarmi? Afrikanda salmoqdorlik, Leliyda muloyimlik, Galbada keskinlik,
Karbonda alohida bir ravonlik va ohang bor edi. Ularning qaysi biri o‘z davrlarida birinchi
bo‘lmagan? Ta’kidlash o‘rinliki, ularing har biri o ‘z uslubida birinchi edi». Xullas, notiqlar
qancha bo‘lsa, suxandonlik turlari ham shuncha xilma-xil bo‘lgan. Shuni ham alohida
ta’kidlash lozimki, qadimgi davrda mashhur bo‘lgan barkamol notiqlaming aksariyati buyuk
donishmandlar Platon va Aristotel maktabida ta’lim olgan faylasuf ham edilar [6, 26-b.].
Nutq o‘stirish va notiqlik san’ati qadim davrlardan buyon rivojlanib, shakllanib kelmoqda.

Xulosa qilib aytganda, tilidagi nutqiy buzilishlarni bartaraf etish psixolingvistikaning
muhim tadqiqot obyekti bo‘lib, u tilshunoslik, psixologiya va pedagogika fanlari kesishgan
nuqtada joylashadi. Ushbu muammo bo‘yicha olib boriladigan ilmiy izlanishlar nafaqat
nazariy, balki amaliy jihatdan ham muhim ahamiyat kasb etadi.

